
Pou Piblikasyon Imedya: 25 novanm 2014 

GOUVÈNÈ CUOMO ANKOURAJE NOUYÒKÈ FÈ DON NAN ÒGANIZASYON KAP GOUMEN KONT 

GRANGOU POU EDE REJYON LWÈS NEW YORK REKIPERE 

 

Pandan Sezon Fèt yo ap Pwoche a, Nouyòkè Ki ta Renmen Ede Sila yo Ki Viktim nan Tanpèt Nèj lotre 

Jou a ka fè Don atravè Òganizasyon byenfezans 

 

Gouvènè Andrew M. Cuomo jodi a ap ankouraje Nouyòkè ki enterese nan ede viktim tanpèt nèj lotre jou 

a nan rejyon lwès New York pou yo bay don lajan nan òganizasyon byenfezans kap goumen kont 

grangou pandan sezon fèt yo ap pwoche. Yon kantite zèv byenfezans, tankou Food Bank of Western 

New York ak Meals on Wheels for Western New York, ap bay manje nan rejyon an nan Konte Erie ki 

viktim gwo tonton tanpèt ki gen efè lak la, epi nou ankouraje Nouyòkè ki vle bay lajan pou ede efò 

rekiperasyon yo pou fè sa atravè òganizasyon konsa yo.  

Nouyòkè mete tèt ansanm nan moman nesesite, epi ane sa, se menm bagay la,” te deklare Gouvènè 

Cuomo. “Mwen premye wè lespri kominote nan zòn Buffalo a pandan rezidan ak vwazen tap ede youn 

lòt soti anba gwo tonton tanpèt nèj semèn pase a, epi mwen ankouraje tout Nouyòkè kontinye sipòte yo 

pandan sezon fèt sa.” 

 

Depi lè tanpèt la te frape, Food Bank of Western New York ak Meals on Wheels for Western New York te 

konsantre efò yo sou sekou nan katastwòf: 

 

Food Bank of Western New York se premye sous manje pou bank manje ak kantin nan zòn nan, kap 

founi manje ki bay antanke don oubyen yo achte pou soup popilè ak kantin nan tout rejyon an. 

Òganizasyon an gen apeprè 320 manm, san bliye City Mission Society, St. Vincent DePaul Dining Room, 

ak seksyon Catholic Charities ak Lame Disali, ki konte sou li pou jwenn manje pou bay sila yo ki nan 

nesesite. Pou fè yon don sou entènèt, ale sou http://foodbankwny.net/donatetofoodbank.html. Pou 

poste yon don, voye l nan: 

Food Bank of Western New York 

91 Holt St. 

Buffalo, NY 14206  

Ekri chèk alòd Food Bank of Western New York. 

Meals on Wheels for Western New York sèvi plis pase 900.000 plat manje chak ane sou plis pase 200 

wout sèvis pou moun ki bloke lakay yo, anpil fwa granmoun ak moun andikape. Anplis li bay manje 

vitamine, òganizasyon an fè tyèk sekirite chak kay yo sèvi lè y ap livre manje. Pou fè yon don sou 

entènèt, ale sou https://mealsonwheelswny.org/donate. Pou poste yon don, voye l nan:  

Meals on Wheels Foundation of Western New York 

100 James E. Casey Drive 

Buffalo, NY 14206 

Ekri chèk alòd Meals on Wheels Foundation of Western New York. 

 

Semèn pase, kominote nan rejyon Lwès New York te sibi frap yon gwo tanpèt nèj ki gen efè lak, ki te kite 

plizyè katye ak plis pase sèt pye nèj ak menas lavalas inondasyon paske tanperati te monte yon sèl kou, 

sak te lakòz nèj fonn. Pandan tanpèt la, rezidan te bloke lakay yo, pa te ka ale nan episri tou pre lakay yo 

ak lòt magazen depanaj pou manje.  

 

Pandan rekiperasyon ak netwayaj ap fèt, òganizasyon zèv byenfezans tankou de sa ki site pi wo a ap bay 

èd pou viktim tanpèt ki pa kapab jwenn resous nesesè yo. Pou jwenn plis enfòmasyon sou don ou ka fè 

òganizasyon yo ansanm ak lòt efò rekiperasyon Eta a ap fè, ale sou isit la.  

